
送閔夀卿隱武夷

作者：徐熥　明

送俞本之山人還金昌

本作品收錄於《幔亭集 (四庫全書本)/卷03》和《幔亭集/卷03》

世人逰武夷，往往思卜宅。

一出清溪謝白雲，山靈無計留雙屐。

始信人間事可哀，幔亭佳宴不重開。

浮生只愛紅塵老，人世難逃白髪催。

憐君棄家經幾載，服食還丹顔未改。

已識仙都註有名，尚疑遺蜕函猶在。

自入閩天誓不還，因縁合在武夷山。

獨攜一杖千峰裏，閒放孤舟九曲間。

送閔夀卿隱武夷

此山元是神仙窟，接筍天㳺雙崒嵂。

玉女粧殘峰頂霞，金雞呌落灘頭月。

君今築室此中居，永絶塵縁與世疎。

回視形骸同糞土，能將神氣返空虚。

我也行年三十幾，半生蹤跡多城市。

入藥空燒九轉紅，著書枉識關門紫。

海外徒聞更九州，此身期伴赤松逰。

何時重預曾孫宴，同醉仙人十二樓。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

